
Obraćanje  visokog
predstavnika  Valentina  Inzka
prilikom  dodjele  nagrada
najboljim menadžerima u Bosni
i Hercegovini i jugoistočnoj
i centralnoj Evropi
Vrijedi izgovorena riječ

Nema nedoumica o tome šta se mora uraditi

Dame i gospodo,
Prije svega želim zahvaliti Panetu Škrbiću i svima koji su
učestvovali  u  organizaciji  ovogodišnje  dodjele  nagrada.
Vjerujem da je ovo važan događaj iz tri razloga:

· Prvi razlog je što se na ovaj način prepoznaje neophodnost
uloge  koju  menadžeri  u  preduzećima  mogu  i  moraju  imati  u
otvaranju novih radnih mjesta i podizanju životnog standarda;

· Drugi razlog je djelovanje iz perspektive cijele jugoistočne
i  centralne  Evrope  –  dakle,  regiona  koji  može  doživjeti
eksponencijalni ekonomski rast u narednim decenijama i

· Treći razlog je što se ovom značajnom regionalnom nagradom
već 30 godina koordinira iz Bosne i Hercegovine, zemlje koja
istinski pripada samom centru evropskog poslovanja.

U mom kratkom obraćanju htio bih naglasiti samo dvije ključne
stvari:

Prvo:  bez  obzira  koliko  menadžeri  bili  dobri  –  do  brzog
ekonomskog razvoja Bosne i Hercegovine neće doći sve dok imamo

poslovnu klimu koju obilježava visoka stopa poreza u oblasti
rada,  neusaglašen  i  složen  regulatorni  okvir,  rascjepkan
ekonomski prostor i raširena korupcija.

Ekonomska  koordinacija,  efikasna  promocija  izvoza  i
investiranja,  penziona  reforma,  poreska  reforma  u  oblasti
radnih odnosa i eliminacija korupcije – nema nedoumica o tome
šta se mora uraditi. Mi se svakako nadamo da će u predstojećoj
predizbornoj kampanji građani i novinari zahtijevati da im se
kaže zašto ovi osnovni koraci nisu poduzeti i da li oni koji
se natječu na izborima imaju ikakve namjere poduzeti takve
korake nakon formiranja novih vlasti.

Drugo: Bosna i Hercegovina ima sve što joj je potrebno za
uspjeh:  ima  resurse,  ima  kvalifikovanu  radnu  snagu,  ima
talentovane  menadžere,  ima  potencijal  za  natjecanje  na
globalnom  tržištu  i  potencijal  za  privlačenje  stranih
investicija koje su potrebne za stvaranje novih radnih mjesta
i  podizanje  životnog  standarda.  Današnjom  dodjelom  nagrada
prepoznaje  se  ono  što  mogu  postići  kreativni,  dinamični,
angažovani  i  talentovani  menadžeri  u  jednoj  manjkavoj
poslovnoj  klimi  –  samo  zamislite  šta  bi  mogli  postići  u
poslovnoj klimi koja im pomaže, a ne stoji im na putu.

Veliko mi je zadovoljstvo učestvovati na jednoj manifestaciji
na kojoj se odaje priznanje uspjehu. Svi koji vole ovu zemlju
i  njen  narod  istinski  se  nadaju  da  će  cijela  Bosna  i
Hercegovina ubrzo uživati isti nivo uspjeha koji je do sada
postigao samo mali broj dinamičnih preduzeća.

Hvala.


